
ဖက်ဒရယ်စနစ်အကြောင်း စတုတ္ထအကြိမ်ဆွေးနွေးနှီးနှောဖလှယ်ပွဲအမေရိကန်ပြည်ထောင်စုက ကူညီပံ့ပိုးခြင်း 
 
ရန်ကုန်။ ။ ရန်ကုန်မြို့၌ ကျင်းပသော ဖက်ဒရယ်စနစ်အကြောင်း ဆွေးနွေးနှီးနှောဖလှယ်ပွကဲို မေ ၃၀ မှ ဇွန် ၁ ရက်အထိ 
အမေရိကန်စင်တာ ရန်ကုန်တွင် အမေရိကန်သံရုံးက ဧည့်ခံကျင်းပပေးလျက်ရှိပါသည်။ ဤဆွေးနွေးနှီးနှောဖလှယ်ပွသဲည် စတုတ္ထအကြိမ် 
ဖြစ်ပြီး အစိုးရ၊ စစ်တပ်၊ တိုင်းရင်းသားအဖွဲ့အစည်းများ၊ နိုင်ငံရေးခေါင်းဆောင်များနှင့် အရပ်ဘက်အဖွဲ့အစည်းတို့ အတူတကွတွေ့ဆုံ၍ 
ဖက်ဒရယ်စနစ်အကြောင်း စူးစမ်းလေ့လာဆွေးနွေးနှီးနှောကြသည့် ဖိုရမ်တစ်ခုဖြစ်ပါသည်။ ဤဖက်ဒရယ်စနစ်အကြောင်း ဆွေးနွေးနှီးနှော 
ဖလှယ်ပွဲ တက်ရောက်လာကြသူများအနေဖြင့် ဖက်ဒရယ်စနစ် လက်တွေ့တွင် မည်သို့အလုပ်လုပ်သည့်အကြောင်း ပိုမိုနားလည် 
သဘောပေါက်စေရန်အတွက် ပုံစံတူမော်ဒယ်တစ်ခုကို အသုံးပြု၍ဆွေးနွေးကြပါသည်။  
 
“ပိုမိုငြိမ်းချမ်းရေးနဲ့သာယာဝပြောရေးကို လိုလားကြတဲ့  မြန်မာပြည်သူတွေအတွက် မိတ်ဆွေကောင်းတစ်ဦးအဖြစ် ဖြစ်လိုတဲ့အတွက် 
ဒီအစီအစဉ်ကို ကူညီပံ့ပိုးပေးနေတာဖြစ်ပါတယ်“ ဟု မေ ၃၀ ရက်က စတင်ဖွင့်လှစ်သည့်အခမ်းအနားတွင် နှီးနှောဖလှယ်ပွဲ 
တက်ရောက်လာသူများ၊ အရပ်ဘက်အဖွဲ့အစည်းများနှင့် နိုင်ငံရေးခေါင်းဆောင်များကို သံအမတ်ကြီးစကော့မာစီရယ်က ပြောကြား 
ခဲ့ပါသည်။ ကမ္ဘာတစ်ဝန်းရှိ ဖက်ဒရယ်စနစ်ပုံစံများသည် ရေမြေပထဝီ အနေအထားအပေါ် အခြေပြုကြောင်း၊ တိုင်းရင်းသား လူမျိုးစုများ 
အပေါ် အခြေမပြုကြောင်း၊ အတူတကွနေထိုင်ကြသူများအတွက် တူညီသော အခွင့်အရေးများရရှိရေးနှင့် ဘုံအကျိုးစီးပွားအပေါ် မူတည်၍ 
မူဝါဒသတ်မှတ်ကြသည့်အကြောင်း သံအမတ်ကြီးက မှတ်ချက်ပြုပါသည်။ “ဖက်ဒရယ်စနစ်ဟာ တိုင်းရင်းသား လူနည်းစုတွေနဲ့ 
ပတ်သက်တာချည်းသက်သက်တစ်ခု မဟုတ်ပါဘူး” ဟု သံအမတ်ကြီးက ထပ်မံထည်သွင်းပြောကြားပါသည်။  
 
“အမေရိကန်ပြည်ထောင်စုရဲ့ ဖက်ဒရယ်စနစ်ပုံစံဟာ နှစ်ပေါင်း ၂၀၀ ကျော်ခဲ့ပါပြီ။ မိတ်ဆွေတို့အနေနဲ့ ကျွန်တော်တို့ရဲ့အတွေ့အကြုံတွေ၊ 
ကျွန်တော်တို့ရဲ့အမှားတွေကနေ သင်ခန်းစာယူနိုင်ကြမယ့်လို့ မျှော်လင့်ပါတယ်” ဟု သံရုံး၏ဒုတိယအကြီးအကဲ ဂျော့ခ်ျဆစ်ဘလီ 
ကလည်း ယမန်နေ့က ဖွင့်လှစ်ပွတွဲင် ပြောကြားပါသည်။  
 
ဤဆွေးနွေးနှီးနှောဖလှယ်ပွတွဲင် အသုံးပြုသည့် သင်ရိုးညွှန်းတမ်းကို ဝစ္စကွန်ဆင်တက္ကသိုလ် မဟာဌာနတစ်ခုက ရေးဆွဲပေးခဲ့ပါသည်။ 
သည့်အတွက်ကြောင့် ဤနှီးနှောဖလှယ်ပွအဲတွင်း မတူကွဲပြားသောအုပ်စုများက မြန်မာနိုင်ငံ ဖက်ဒရယ်စနစ်နှင့်ပတ်သက်၍ 
အားလုံးနှင့်မျှဝေသက်ဆိုင်သော ဝါဟာရတစ်ခုကိုတည်ဆောက်နိုင်ခဲ့ပါသည်။ အမေရိကန်သံရုံးက ပံ့ပိုးကူညီသော ဖက်ဒရယ်စနစ် 
အကြောင်း ဆွေးနွေးနှီးနှောဖလှယ်ပွဲ ပထမသုံးကြိမ်ကို နေပြည်တော်တွင် ၂၀၁၇ နှင့် ၂၀၁၈ အတွင်းကလည်းကောင်း မန္တလေးတွင် 
၂၀၁၉ ဖေဖော်ဝါရီလက လည်းကောင်း အသီးသီးကျင်းပခဲ့ပြီးဖြစ်ပါသည်။ ဤဆွေးနွေးနှီးနှောဖလှယ်ပွဲ လေးကြိမ်အတွင်း ပုဂ္ဂိုလ် ၂၀၀ 
နီးပါး ပါဝင်တက်ရောက်ခဲ့ကြပြီးဖြစ်ပါသည်။  
 
ဤဆွေးနွေးပွမျဲားသည် မြန်မာနိုင်ငံအတွင်း ဖက်ဒရယ်စနစ်နှင့်ပတ်သက်၍ စိတ်ကူးအမြင်များအပြန်အလှန်နှီးနှောဖလှယ်မှုတစ်ခုအတွက် 
အမေရိကန်ပြည်ထောင်စုက အားပေးကူညီသည့် နည်းလမ်းတစ်ခုဖြစ်ပါသည်။ ဖက်ဒရယ်စနစ်နှင့်ပတ်သက်၍ အချင်းအချင်းချိတ်ဆက်မှု 
တည်ဆောက်ရန်နှင့် စိတ်ကူးအမြင်များ မျှဝေနိုင်ရန်အတွက် ငြိမ်းချမ်းရေးလုပ်ငန်းစဉ်တွင်ပါဝင်သော မတူညီသော ကဏ္ဍအသီးသီးမှ 
ခေါင်းဆောင်များကို အမေရိကန်ပြည်ထောင်စုသို့ လေ့လာမှုခရီးစဉ် စေလွှတ်ခဲ့ပြီးဖြစ်ပါသည်။ အမေရိကန်ပြည်ထောင်စုကပေးအပ်သော 
ရန်ပုံငွေဖြင့်ဆောင်ရွက်နေသည့် အိုင်ပေ့စ်သင်တန်း Institute for Political and Civic Engagement (IPACE) မှ ပို့ချသော 



ဖက်ဒရယ်စနစ်နှင့်ပတ်သက်သည့် သင်တန်းများကိုလည်း မန္တလေးနှင့်ရန်ကုန်မှ အရပ်ဘက်အဖွဲ့အစည်းနှင့် နိုင်ငံရေးခေါင်းဆောင်ပေါင်း 
၁၈၀ ကျော်တက်ရောက်ခဲ့ကြပြီး ဖြစ်ပါသည်။ သံအမတ်ကြီးမာစီရယ်အပါအဝင် အမေရိကန်ဟောပြောသူများကလည်း ရန်ကုန်တိုင်း 
ဒေသကြီးလွှတ်တော်နှင့် နိုင်ငံတစ်ဝန်းတက္ကသိုလ်များတွင် ဖယ်ဒရယ်စနစ်နှင့်ပတ်သက်သော ဆွေးနွေးပွမျဲား ဦးဆောင် ကျင်းပပေးခဲ့ပြီး 
ဖြစ်ပါသည်။ အမေရိကန်နိုင်ငံတကာဖွံ့ဖြိုးရေးအေဂျင်စီကလည်း မြန်မာနိုင်ငံအတွင်း လက်တွေ့ကျကျဖြစ်နိုင်သော ဖက်ဒရယ်စနစ်နှင့် 
ပတ်သက်၍ မြန်မာနိုင်ငံတစ်ဝန်းမှ လူပေါင်း ၅၀၀၀ နီးပါးအတွက် ပညာပေးရာတွင်အသုံးပြုရန်နှင့် သင်တန်းများပေးအပ်ရန်အတွက် 
ကူညီပံ့ပိုးမှုကိုအန်ဂျီအိုအဖွဲ့အစည်းများ၊ အရပ်ဘက်အဖွဲ့အစည်းများနှင့်လက်တွဲဆောင်ရွက်ခဲ့ပြီးဖြစ်ပါသည်။ 
 

### ပြီး ### 


